
LAPORAN PROSIDING

MESYUARAT JAWATANKUASA KIRA-KIRA WANG NEGARA
PARLIMEN KEEMPAT BELAS, PENGGAL KEDUA

Selasa, 20 Ogos 2019

Bilik Jawatankuasa 1, Tingkat 2 Blok Utama,
Parlimen Malaysia, Kuala Lumpur

Mesyuarat dimulakan pada pukul 2.26 petang

[Yang Berhormat Dato’ Dr. Noraini binti Ahmad mempengerusikan Mesyuarat]

Tuan Pengerusi: Bismillahir Rahmanir Rahim, Assalamualaikum warahmatullahi
wabarakatuh, salam sejahtera, selamat petang. Selamat petang kepada semualah Ahli PAC, kita
ada Datuk Roosme, Setiausaha Dewan Rakyat yang juga merupakan Setiausaha PAC. Selepas
itu kita ada semua ahli ex-officio PAC.

PAC hendak mengucapkan tahniahlah kepada- ada dua ahli PAC yang baharu, satunya
adalah Yang Berhormat Tuan Haji Akmal Nasrullah bin Mohd Nasir daripada Johor Bahru yang
tetapinya dia adalah masuk semula, dipilih semula menganggotai PAC Parlimen. Seorang lagi
adalah ahli PAC Parlimen juga baharu. Ini betul-betul baharu dilantik, Yang Berhormat Dato’ Sri
Dr. Haji Ismail bin Haji Mohamed Said, Ahli Parlimen Kuala Krau, tetapi tidak datang sebab
gastrik. [Ketawa] Gastrik dia serius sikit sampai masuk hospital.

Jadinya terima kasihlah kerana masih lagi dan terus hadir dalam mesyuarat prosiding
PAC. Jadinya di hadapan Jawatankuasa petang ini kita ada mesyuarat prosiding yang
membabitkan isu Program Insentif Penerbitan Filem di Malaysia di bawah Kementerian
Komunikasi dan Multimedia (KKMM) serta Perbadanan Filem Nasional ataupun FINAS. Jadinya
isu ini dilaporkan dalam Laporan Ketua Audit Negara Tahun 2018 Siri 1 yang telah dibentangkan
di Dewan Rakyat pada 15 Julai baru-baru ini.

Jadinya prosiding ini adalah kiranya yang pertama yang telah dipilih oleh PAC untuk
disiasat daripada Laporan Audit 2018 Siri 1. Saya ingat saya hendak menjemput- siapa yang
akan memberikan taklimat bagi pihak— kedua-duanya sekalilah bagi pihak Tuan Haji Khalid yang
kita dimaklumkan tidak berapa sihat pada petang ini. Taklimat ini adalah lebih untuk memberi kita
maklum balas ataupun memberikan status terkini berhubung Program Insentif Penerbitan Filem
Nasional ini terutama sekali yang telah dilaporkan dalam Paparan Ketua Audit Negara ataupun
AG Dashboard. Saya hendak memberikan sedikit penerangan ringkas mengenai isu ini.

m1430

Insentif Penerbitan Filem di Malaysia (FIMI) ini diperkenalkan kerajaan pada bulan Januari
2013 berdasarkan formula pembayaran rebat tunai bertujuan untuk membantu perkembangan
dan kemajuan industri kandungan tempatan, di samping mempromosikan Malaysia sebagai
destinasi menarik bagi penggambaran filem luar negara. Dana FIMI disalurkan mulai tahun 2013
hingga 2018 yang melibatkan peruntukan daripada Bidang Ekonomi Utama Negara (NKEA) yang
berjumlah RM146 juta. Manakala, dalam Rancangan Malaysia Ke-11 bagi tahun 2016-2018
berjumlah RM124.52 juta. Jadinya, dana NKEA ini daripada tahun 2013 hingga tahun 2015 yang
diluluskan oleh EPU dan diagihkan oleh PEMANDU untuk disalurkan kepada FINAS melalui
KKMM, manakala peruntukan RMKe-11 disalurkan kepada FINAS melalui KKMM daripada
Kementerian Kewangan. Jadinya, ada dua... [Disampuk] Okey, selamat datang Yang Berhormat.
Selamat datang kembali. [Ketawa]

Jadinya, Ketua Audit Negara dalam laporan ini merumuskan ada beberapa perkara.
Antaranya sasaran— Nanti kemudian Audit boleh elaborate perkara ini. Sasaran sekurang-
kurangnya 50 peratus daripada dana Program FIMI ini dimanfaatkan oleh pengeluar filem
tempatan tidak tercapai kerana hanya lima permohonan projek tambahan bernilai RM12.4 juta
ataupun 10 peratus telah diluluskan dari tahun 2016 hingga Ogos 2018. Selain daripada itu,
pembayaran berjumlah RM1.21 juta untuk Program FIMI diluluskan walaupun permohonan tidak
diluluskan ataupun nanti boleh elaborate mengenai perkara ini. Pihak yang hadir lepas ini,
selepas sesi kita, selepas taklimat daripada Jabatan Audit Negara ini, yang akan ada nanti adalah
Yang Berbahagia Dato’ Suriani binti Dato’ Ahmad, dia KSU KKMM yang baharu. Kemudian juga,
Pengerusi FINAS iaitu Yang Berbahagia Dato’ Hans Isaac. Kita juga akan ada- berada dengan
kita adalah Encik Ahmad Idham bin Ahmad Nadzri iaitu Ketua Pegawai Eksekutif FINAS dan
- barisan pengurusan tertinggi FINAS. Jadi, tanpa berlengah masa lagi, saya minta daripada pihak
Jabatan Audit Negara untuk memberikan taklimat mengenai perkara ini, tajuk ini.

Encik Mohd Marzuni bin Muhammad [Pengarah Bahagian Audit Prestasi lll, Jabatan
Audit Negara]: Bismillaahir Rahmaanir Rahiim. Assalamualaikum warahmatullaahi
wabarakaatuh, selamat petang. Terima kasih kepada Tuan Pengerusi, Ahli-ahli Yang Berhormat
Jawatankuasa Kira-kira Wang Negara dan Setiausaha Jawatankuasa Kira-kira Wang Negara
iaitu Yang Berbahagia Datuk Roosme binti Hamzah. Saya hendak sampaikan salam Tuan Haji
kerana tidak dapat— /ast minute dia tidak berapa sihat sebenarnya. Untuk kajian ini sebagaimana
telah dimaklumkan oleh Tuan Pengerusi tadi adalah mengenai kajian LKAN 2018 Siri 1 yang
dibentangkan di Parlimen pada 15 hari bulan itu hari. Ini merupakan kajian pertama yang akan
kita bentangkan, yang akan kita bincangkan oleh Jawatankuasa. Sebagaimana yang telah

disebutkan oleh Tuan Pengerusi tadi secara panjang lebar, kajian ini telah dianalisis dan telah—

Ada enam isu utama yang telah dibangkitkan dalam laporan ini yang terdiri daripada— Saya baca
di sini. Pertama sekali berkenaan dengan sasaran tidak capai iaitu 50 peratus daripada FIMI tidak
dimanfaatkan oleh pengeluar. Keduanya, FINAS belum melaksanakan kajian outcome. Isu yang
ketiga berkenaan dengan pembayaran yang diluluskan walaupun permohonan tidak memenuhi
syarat. Unit FIMI tidak menyimpan rekod. FINAS tidak menyediakan kontrak perjanjian dan tiada
senarai semak laporan fizikal. Itu antara enam isu utama yang telah dibangkitkan dalam laporan
ini. Jadi, untuk detail saya minta Dr. Farida untuk bentangkan selaku ketua pasukan. Silakan Dr.

Tuan Pengerusi: Maknanya, ada enam isu utama-lah ini?

Encik Mohd Marzuni bin Muhammad: Ya. Ada enam isu utama.

Tuan Pengerusi: Okey.

Dr. Farida binti Veerankutty [Timbalan Pengarah Audit (Bahagian Susulan Audit
Prestasi lll Cawangan PKJ V) Jabatan Audit Negara)]: Assalamualaikum warahmatullaahi
wabarakaatuh Tuan Pengerusi dan Ahli Mesyuarat. Saya terus kepada FIMI. First slide, slaid
pertama. Saya ingin share sedikit berkenaan dengan proses kerja untuk program ini supaya kita
dapat better understanding. So, seperti mana Tuan Pengerusi tadi memaklumkan, program ini
dilancarkan pada tahun 2013 selaras dengan GTP pada ketika itu ingin menyasarkan Malaysia
sebagai salah satu negara destinasi pelancongan. Susulan daripada itu, satu insentif telah
diperkenalkan, di mana 30 peratus rebat untuk qualifying Malaysian production costs diberikan
kepada syarikat pengeluar ataupun dalam negara sebagai mempromosikan ataupun
menggalakkan industri perfileman. So, antara objektif bagi program ini adalah pertama,
menggalakkan pengeluar filem Malaysia yakni filem tempatan untuk menghasilkan kandungan
kreatif, menarik pengeluar filem asing untuk menjalankan aktiviti perfileman di Malaysia,
menambah peluang pekerjaan untuk para artis dan krew tempatan serta menambahkan peluang
pekerjaan bagi syarikat-syarikat filem tempatan. So, daripada semakan Audit terhadap objektif
ini, tiga objektif telah dicapai. Bagaimanapun, objektif pertama iaitu menggalakkan pengeluar
filem Malaysia untuk menghasilkan kandungan kreatif tidak dapat dicapai.

Seterusnya, skop pengauditan. Skop pengauditan ini meliputi tempoh tahun 2014
sehingga bulan Ogos 2018, di mana kami telah membuat pengauditan melibatkan semua projek
yang telah mendapat kelulusan iaitu 50 projek, di mana 37 adalah projek luar negara dan 13
adalah projek tempatan. Semakan juga mendapati daripada 88 permohonan, sebanyak 35 tidak
memenuhi kriteria dan telah ditolak. Antara pejabat yang dilawati oleh pasukan Audit adalah ibu
pejabat FINAS. Beberapa lawatan tapak telah diadakan iaitu satu di set penggambaran di Temoh,

Perak: satu studio penggambaran di Johor; dan dua studio produksi animasi di Petaling Jaya.

Metodologi pengauditan antaranya semakan dokumen, fail minit serta temu bual, lawatan tapak
dan juga kami telah mengadakan perbincangan dengan pihak audit swasta.

Tuan Wong Chen [Subang]: Dr. Farida, can you just explain yang 30 percent rebat ini,
how does it work actually? Is it say | spend RM100, |...

Dr. Farida binti Veerankutty: You get RM30.

Tuan Wong Chen: RM30 from whom? From the Ministry of Finance?

Dr. Farida binti Veerankutty: From Government of Malaysia. That means, through
Kementerian Komunikasi dan Multimedia Malaysia daripada FINAS sebab telah diperuntukkan
RM270 juta untuk tujuan tersebut.

Tuan Wong Chen: Okey. Jadi, saya spend, lepas itu saya claim back?

Dr. Farida binti Veerankutty: Ya. Perbelanjaan itu perlu di-spend di negara Malaysia.
Then, ada satu proses pengesahan oleh juruaudit on all the perbelanjaan dan akan dikumpulkan
dan disahkan based on- we called it qualifying Malaysian production expenditure. Katakan RM1
million di-qualified, dia akan dapat 30 percent of that.

Tuan Wong Chen: So, did you audit those claims?

Dr. Farida binti Veerankutty: Ya.

Tuan Wong Chen: You did. No issue, right?

Dr. Farida binti Veerankutty: No. Ada isu...

Tuan Wong Chen: Ada sedikit-lah? Ada banyak?

Dr. Farida binti Veerankutty: Memang one of the main issue was how do the private
auditor audited the payments. Memang ada isu...

Tuan Wong Chen: Okey, okey. Later you explain.

Dr. Farida binti Veerankutty: Yang mungkin periu di... [Disampuk] Ada dalam isu
berikutnya.

[Berbincang sesama Ahli]

Dr. Farida binti Veerankutty: So, seterusnya saya pergi ke proses kerja supaya untuk
mendapatkan satu pemahaman yang lebih jelas. So, proses kerja bagi program ini ataupun
insentif ini bermula dengan permohonan. Permohonan ini mereka akan gunakan terminologi
provisional certificate, Di mana semua syarikat boleh memohon dan sekiranya diluluskan, mereka
akan mendapat satu certificate di mana layak untuk dipertimbangkan. Akan tetapi ia tidak
bermaksud mereka akan mendapat rebat tersebut sebab akan ada satu evaluation di peringkat
kedua di mana final certificate. Sekiranya dia tidak layak, dia berkemungkinan tidak boleh tuntut.
So, apabila dia memohon provisional certificate, dia akan disemak oleh satu unit yang

dipertanggungjawabkan di FINAS dan melalui Jawatankuasa FIMI, akan diputuskan dan ada
beberapa kriteria tertentu.

The process, kami Audit memang mengikut prosedur yang ditetapkan. Selepas
diputuskan siapa, satu pelantikan panel audit swasta akan dibuat sebab pengauditan ataupun
penentusahan perbelanjaan dibuat sepanjang production. So, ia dibuat secara berkala. Katakan
dua tahun ia akan buat along the two years- Untuk makluman, rupanya production ini quite
different from the normal penyata kewangan. Apa yang mereka sediakan adalah list of
expenditures, then dia akan sediakan all this payment vouchers ataupun resit. Maybe ada yang
sampai RM1. Because everything— even you pergi toilet pun dia akan claim.
n1440

[Ahli berbincang sesama sendiri]

Dr. Farida binti Veerankutty: So, that is why they are having the document untuk resit is
voluminous sampai berkontena. So, that is one of the reasons bila kita lihat nanti FINAS argued—
they cannot keep berkotak-kotak lah dokumen tersebut. Sebab pengesahan itu dibuat bilamana
expenses incurred along the way dia akan serahkan all the receipt, so the external auditor akan
verify dan akan sediakan satu list of expenses.

Tuan Pengerusi: Agaknya sebab dia hendak qualify-kan jumlah yang dia dapat itu. Dia
hendak maximize-kan. Itu yang sampai RM1 apa semua termasuk.

Dr. Farida binti Veerankutty: [Mencelah] So, kalau one million maybe berkotak-kotak
lah. Sebab even 40 cents, RM1, everything.

Tuan Pengerusi: Maknanya, dalam FINAS dia tak nyatakan apa boleh, apa tak boleh
kah?

Dr. Farida binti Veerankutty: Dia ada specify types of expenses but they did not put the
limit of—whether | can claim RM1 or...

Tuan Wong Chen: [Berucap tanpa menggunakan pembesar suara] One ringgit and
above.

Dr. Farida binti Veerankutty: Ya, dia tak letak.

Tuan Pengerusi: Makan malam pun boleh juga lah ini? Boleh claim juga lah— makan
malam sebab dia kata berkaitan dengan...

Dr. Farida binti Veerankutty: During the filming kalau dia makan, semua layak. Semua
layak.

[Ahli-ahli berbincang sesama sendiri]

Dr. Farida binti Veerankutty: So, that is one of the main masalah lah. Sebab

documentation terlalu banyak dan petty-petty expenses pun masuk. So, bila kita lantik firma audit

swasta untuk buat pengesahan, dia akan buat role lebih kepada macam net auditors. Every here
and then, every two months ataupun untuk tempoh yang tertentu, dia orang akan pergi ke tempat
production. Berkotak-kotak they will masuk dalam list and they will do that one lah.

Cuma, apa yang pihak Audit kurang berpuas-hati adalah tiada pemantauan sepanjang
proses penyediaan penyata perbelanjaan itu. Maksudnya FINAS tak pernah pergi buat inspection
kah atau buat testing. Dia hanya rely on the auditor’s report because they assume the auditors
are professional, so should be okay |ah. But bagi kita, there is no check and balance. Kalau auditor
kata RM10 juta, RM10 juta. But...

Datuk Roosme binti Hamzah [Setiausaha Dewan Rakyat: [Berucap tanpa
menggunakan pembesar suara] Dia tak ada pengesahan.

Dr. Farida binti Veerankutty: Tak. Sebab dia rely on— dia kata dia sudah lantik auditors.
So...

[Ahli-ahli berbincang sesama sendiri]

Dr. Farida binti Veerankutty: Yes. External auditors.

[Ahli-ahli berbincang sesama sendiri]

Dr. Farida binti Veerankutty: So, dia rasa saya sudah lantik, so they are in a good place
to give the opinion. Then, another one adalah pembayaran fi. Pembayaran fi ini adalah
sebahagian daripada yang dapat rebate. Katakan, syarikat itu dapat RM10,000, kita akan tolak
fees itu daripada RM 10,000 itu. So, berkemungkinan...

[Ahli-ahli berbincang sesama sendiri]

Dr. Farida binti Veerankutty: So...

Tuan Pengerusi: [Berucap tanpa menggunakan pembesar suara] Yang mana dia boleh
lah. Okey, dia ada—katalah RM10,000. Jadi dia akan cuba maximize-kan...

Dr. Farida binti Veerankutty: As long they follow the— there is criteria juga lah. Memang
pengesahan berdasarkan kriteria itu ada. Cuma, bila kami hendak audit, whether the real process
of auditing by the external auditor been done, kami tidak dapat. Mereka tidak dapat
mengemukakan dokumen dengan alasan document is very— terlalu besar dan berkontena. So,
what happened, the primary document dia tak dapat bagi, kita minta secondary document adalah
working paper external auditor. So, as an auditor you mesti ada how you arrive at the figures.
That one also they're unable to give us because dalam kita punya perjanjian antara private auditor
dengan FINAS, tidak adapun keperluan they have to give...

Puan Nurul Izzah binti Anwar [Permatang Pauh]: [Berucap tanpa menggunakan

pembesar suara] Is it a reputable auditor?

Dr. Farida binti Veerankutty: Ya, ya. PwC, Deloitte, Ernst & Young. Auditor memang
jenis yang profesional, yang memang well-established auditors. Cuma, perkara-perkara itu yang
menyebabkan pihak Audit tidak dapat provide an opinion, whether the payment are teratur atau
tidak.

Datuk Roosme binti Hamzah: Tak kah yang you punya contract itu verified by PUU of
kementerian, that sort of thing?

Dr. Farida binti Veerankutty: They did not have contract. Dalam kes ini, dia keluarkan—
kita panggil SST. They all call it Statement of Work. Itu sahaja. Based on that, proceed. So,
sepatutnya selepas Statement of Work, kena ada kontrak perjanjian apa yang saya— yang itu
tak ada. Ada kelemahan dari segi itu jugalah.

[Ahli-ahli berbincang sesama sendiri]

Dr. Farida binti Veerankutty: Itu adalah proses dia. Seterusnya, bila penggambaran
mula dan akan berlaku concurrent auditing and the expenses lah. Selepas semua selesai, laporan
audit akan dikeluarkan oleh external auditor dan laporan audit ini diangkat kepada Jawatankuasa
FIMI sekali lagi. Jawatankuasa ini berfungsi hanya relying on that report only. So, based on that
report only. Based on the report, dia akan agreed atau disagreed lah. So after that, akan diberikan
final certificate dan dia akan layak dapat rebate 30 percent off total QMPE yang diluluskan.

Datuk Roosme binti Hamzah: [Berucap tanpa menggunakan pembesar suara] Siapa
menganggotai jawatankuasa?

Dr. Farida binti Veerankutty: Okey. Jawatankuasanya dia ada a few. So, saya guna
yang terkini adalah Bilangan 1/2018, Ketua Pengarah FINAS dan wakil daripada MDEC, wakil
daripada MIDA, wakil daripada PUSPAL dan juga PEMANDU.

Datuk Roosme binti Hamzah: [Berucap tanpa menggunakan pembesar suara] Okey,
wakil ministry tak ada? [Tidak jelas]

Dr. Farida binti Veerankutty: Ministry ada. Dia di bawah Agensi Pusat Permohonan
Penggambaran Filem dan Persembahan Artis Luar Negara (KKMM).

Datuk Roosme binti Hamzah: [Berucap tanpa menggunakan pembesar suara]
Kementerian?

Dr. Farida binti Veerankutty: Ya. Dia wakil daripada kementerian. So, ahli dia pun
recently berubah-ubah juga lah dan one of the main reason bila kita audit ada masalah kelewatan,
they all susah hendak bersidang. Because frequency of meeting pun delayed due to unavailability
of the members lah.

Tuan Pengerusi: Sebab dia berdasarkan kepada jawatan daripada kementerian. Jadinya

kadang-kadang bila dia ada pertukaran kat tempat sana, maka dia akan jadi pertukaran di tempat

